
06-10-2026 

 

 

Inatsisartut suleriaasianni § 37, imm. 1 naapertorlugu Naalakkersuisunut  

apeqqut imaattoq matumuuna saqqummiunneqarpoq: 

 

Naalakkersuisunut apeqqutit: 

 

1. Naalakkersuisut Nunap Qeqqani (Jameson Land) suliniummut atatillugu VVM/VSB, 

tamanut tusarniaaneq, IBA-mut isumaqatigiinniarnerit aammalu qillerinissamut 

akuersissuteqartoqarsinnaanera pillugit ullumikkut naatsorsuutigineqartunik 

piffissaliussanik Inatsisartunut saqqummiussisinnaappat, aammalu suliap 

immikkoortuini ataasiakkaani Ittoqqortoormiuni innuttaasut qaqugu qanorlu 

peqataatinneqarnissaat nassuiarsinnaallugu? 

 

(Inatsisartunut ilaasortaq Mette Arqe-Hammeken, Naleraq) 

 

Tunngavilersuut: 

 

Nunap Qeqqani uuliasiornissamik suliniut Ittoqqortoormiuni innuttaasunut annertuumik 

soqutiginaateqarpoq, avatangiisinut, piniarnermut, inuussutissarsiornermut aammalu 

najukkami inuiaqatigiinnut sunniuteqarsinnaammat. 

 

Naalakkersuisut siusinnerusukkut § 37-imut1 akissutaanni uppernarsarpaat qillerinissamut 

suli akuersissuteqartoqarsimanngitsoq, VVM aamma VSB naammassineqarlutillu 

akuersissutigineqarnissaat pisariaqartut, kiisalu VSB akuerineqareerpat IBA-mut 

isumaqatigiinniarnerit aallartinneqarsinnaasut. Innuttaasut tusarniaarnermi 

peqataatinneqarnissaat aamma oqaatigineqarpoq. 

 

Suliniummut attuumassuteqartunik atortunik Nerlerit Inaanut tikittoqalereersimanera 

aamma uppernarsarneqarsimavoq, naak suliniutip ingerlanneqarneranut akuersissutit suli 

pisariaqaraluartut.  

 

Taamaattumik suliap maanna killiffia eqqarsaatigalugu qaqugu tulliani immikkoortumut 

ingerlaqqittoqassanersoq, aammalu Ittoqqortoormiuni innuttaasut qaqugu qanorlu 

peqataatinneqassanersut erseqqissumik ilisimaneqarnissaat pingaaruteqarpoq. 

 
1 Takuuk Naalakkersuisunit Inatsisartut Suleriaasianni § 37 naapertorlugu apeqqutinut akissutit: nr. 074/2026, Jameson 
Land pillugu, 12. maj 2026; nr. 155/2026, Nunap Qeqqani/Jameson Landimi suliniummut tunngatillugu, 21. september 
2026; kiisalu nr. 107/2026, Jameson Land pillugu, 23. september 2026. Inatsisartut, ina.gl. 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


